
Vendim i Këshillit të Mediave të Shkruara të Kosovës ndaj 

ankesës së Shyqyri Haxha kundër Gazeta Blic 

 

 

Këshilli i Mediave të Shkruara të Kosovës në mbledhjen e tij 

të mbajtur më 26 prill 2023, shqyrtoi ankesën e dërguar nga 

Shyqyri Haxha kundër Gazeta Blic lidhur me publikimin e 

shkrimit me titull “Vjen reagimi i Telekomit pasi Haxha 

lirohet nga akuza për lidhje të kontratës sa ishte kryeshef 

i kësaj ndërmarrje”,  dhe mori këtë 

- Ankesa nuk miratohet. 

 

 

 

 

 

 



 

 

                      

                      A R S Y E T I M I 

 

 

Media ka publikuar një lajm me titull “Vjen reagimi i 

Telekomit pasi Haxha lirohet nga akuza për lidhje të kontratës 

sa ishte kryeshef i kësaj ndërmarrje”, me pretendimin se 

shkrimi ka shkelur disa kapituj të Kodit të Mediave të 

Shkruara – kapitujt II (raportimi i së vërtetës), IV (e drejta 

për t’u përgjigjur) dhe V (personat e përfshirë në incidente, 

aksidente, të arrestuar apo të akuzuar për vepra penale). 

 

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës, KMShK gjen se ankesa është e pabazuar. 

Pra, nuk miratohet.  

  

Media ka publikuar një reagim të njërës nga ndërmarrjet më të 

mëdha publike në vend dhe në rastin konkret interesi publik 

mbi reagimin është shumë i lartë. Pretendimet e ankuesit nuk 

qëndrojnë për faktin se në dy rastet media përmend se ankuesi 

është shpallur i pafajshëm nga gjykata, çka e rrëzon poshtë 

pretendimin e ankuesit se askund nuk përmendet pafajësia e 

tij. Tutje shkrimi paraqet reagimin zyrtar dhe shtesat që 

gjykata ka vepruar ndryshe, e që në rastin konkret media ka 

raportuar për të gjitha anët pa ndonjë anim.  

 

Në lidhje me mosmarrjen e opinionit të ankuesit mbi atë që ka 

thënë ish-punëdhënësi i tij, KMShK konsideron se është në 

diskrecionin e medias nëse do të marrë opinionin në raste të 

tilla, pasi që fakti që ka përmendur pafajësinë e ankuesit 

nga një gjykatë e rregullt nënkupton edhe raportimin për anën 

tjetër. Sikurse media të mos kishte njoftuar publikun brenda 

shkrimit se çfarë ka vendosur gjykata e rregullt, atëherë 

pretendimet e ankuesit do të mund të konsideroheshin si të 

bazuara.  

 

Andaj, KMShK vendos që ankesa të mos miratohet. 

 

 

Këshilli i Mediave të Shkruara të Kosovës 


